
ADDENDA NÚMERO 1 AO CONVENIO DE COLABORACIÓN ENTRE A AXENCIA GALEGA 

DE INFRAESTRUTURAS  E O CONCELLO DE AMES PARA O ACONDICIONAMENTO DA 

AC-544 DENDE A INTERSECCIÓN COA AVENIDA DA MAÍA ATA O P.Q. 0+610

REUNIDOS

Dunha parte, Ethel Vázquez Mourelle, Presidenta da Axencia Galega de Infraestruturas, 

en virtude das facultades que lle atribúe o artigo 9.2.a) do  Decreto 173/2011, do 4 de 

agosto, polo que se aproba o estatuto da Axencia Galega de Infraestruturas.

Doutra parte,  José Blas García Piñeiro,  na súa condición de alcalde do Concello de 

Ames actuando en virtude das facultades representativas que lle atribúe o artigo 21.1 

b) da Lei 7/1985, do 2 de abril, reguladora das bases do réxime local.

Todas as  partes  recoñécense  na calidade  coa que  interveñen con  capacidade  legal 

suficiente e necesaria para o outorgamento do presente convenio de colaboración e, a 

tal efecto,

EXPOÑEN

O  8/04/2022  asinouse  un  convenio  de  colaboración  entre  a  Axencia  Galega  de 

Infraestruturas e o Concello de Ames para levar a cabo o acondicionamento da AC-544 

dende a intersección da Avenida da Maía ata o p.q. 0+610.

Neste  convenio  a  AXI  comprometeuse  a  financiar  a  actuación  ata  un  máximo  de 

81.973,94 € ao longo da anualidade 2022 con cargo á partida 09.A1 512B.760.0, código 

de proxecto 1999-06714 dos seus orzamentos.

O 6/10/2022 o Concello de Ames solicita un axuste de anualidades de tal xeito que a 

anualidade 2022 se incorpore na súa totalidade ao ano 2023. 

Basea  a  súa  solicitude  en  varias  actuacións  cofinanciadas  pola  Unión  Europea 

enmarcadas  na  Estratexia  de  Desenvolvemento Urbano  Sostible  Impulsa  Ames que 

coinciden, en parte, co trazado das obras obxecto do convenio na AC- 544. Dado que 

non é operativo acometer a mellora da rede viaria para volver a actuar sobre a mesma 

superficie por mor das obras da citada estratexia solicitase transferir o investimento á 

anualidade 2023.   

A  cláusula  cuarta  do  convenio  recolle  como  compromiso  da  Axencia  Galega  de 

Infraestruturas o financiamento da actuación ata un máximo de 81.973,94 €, con cargo 

a  partida  orzamentaria  08.A1.512B.760.0,  código  de  proxecto  1999-06714  dos 

orzamentos da Axencia Galega de Infraestruturas para o ano 2022.

A cláusula quinta establece  como data límite para xustificar o investimento o 30 de 

novembro de 2022.

A cláusula undécima fixa a vixencia do convenio no 31 de decembro de 2022.

En base aos argumentos e xustificación dada polo Concello de Ames é preciso asinar 

unha  addenda  ao  convenio  na  que  se  modifiquen  as  cláusulas  cuarta,  quinta  e 

undécima. Aproveitando esta addenda dáselle unha nova redacción a cláusula décima, 

referente á publicidade, para adaptala a literalidade esixida polo rexistro de convenios 

da Administración autonómica. 

Entendendo as partes que as condicións que motivaron a sinatura do convenio son 

plenamente vixentes e os seus obxectivos son invariables no tempo  en consecuencia,

ACORDAN

Subscribir esta addenda ao convenio citado, co fin de modificar as  cláusulas cuarta, 

quinta, decima  e undécima, que quedan coa seguinte redacción:

CUARTA.- COMPROMISOS DA AXI.

A  Xunta  de  Galicia,  a  través  da  Axencia  Galega  de  Infraestruturas,  asume  o 

compromiso de financiar a actuación, destinando para iso ata un máximo de OITENTA 

E UN MIL NOVECENTOS SETENTA E TRES EUROS CON NOVENTA E CATRO CÉNTIMOS 

(81.973,94),  con cargo a partida orzamentaria  09.A1.512B.760.0,  código de proxecto 

1999-06714 dos orzamentos da Axencia Galega de Infraestruturas para o ano 2023.

 

QUINTA. XUSTIFICACIÓN E PAGAMENTO.  Esta cláusula mantén a súa vixencia coa 

seguinte modificación:

Serán subvencionables os gastos realizados durante o ano 2023. A data límite para a 

xustificación destes gastos é o 30.11.2023.

DÉCIMA. PUBLICIDADE

A sinatura desta addenda suporá o consentimento expreso das partes asinantes para 

incluír e facer públicos os datos persoais que consten no convenio, e mailo resto de 

especificacións contidas no mesmo, de conformidade co artigo 15 da Lei 1/2016, do 18 

de xaneiro, de transparencia e bo goberno (DOG nº 30 do 15 de febreiro) e o Decreto 

126/2006, do 20 de xullo polo que se regula o rexistro de convenios da Xunta de Galicia 

(DOG nº 149 do 3 de agosto).

Así  mesmo,  en  cumprimento  do  disposto  no  artigo  20  da  Lei  38/2003,  do  17  de 

novembro, xeral de subvencións, a información requirida será comunicada á Base de 

Datos Nacional de Subvencións (BDNS)

UNDÉCIMA.- VIXENCIA DO CONVENIO.

Este convenio terá  vixencia dende a súa sinatura ata o 31  de decembro de 2023 e 

financiará  os  gastos  realizados  durante  o  ano 2023 nas  condicións  establecidas  na 

cláusula quinta.

Así o outorgan no lugar e data do encabezamento, asinándose dixitalmente

A presidenta da Axencia Galega de
Infraestruturas

O alcalde do Concello
de Ames

Ethel Vázquez Mourelle
               
               José Blas García Piñeiro

